
Eqqartuussissuserisut misissuinissaat pillugu § 37 naapertorlugu apeqqut nr. 63-
ip akinegarnera

Asasara Aaja Chemnitz Larsen

Inatsisartut suleriaasianni § 37 naapertorlugu sakkutoogarfimmut sullissinissamik isu-
magqatigiissutip Namminersorlutik Ogartussanit suliarineqarsimanerata eqgartuussis-
suserisunit pilersaarutaasumik misissuiffiginegarnissaat pillugu arlalinnik
apeqquteqarsimavutit. Apeqqutit uanniit akinegartussanngorlugit ingerlateqqin-
neqarsimapput.

Apeqqutigineqartunut akissutigisakka tulleriiaarlugit ataani takutinneqarput.

Apeqqut:
Eqgartuussissuserisut suliffiat sorleq Pituffimmi sakkutoogarfik pillugu suliami politikikkut
allaffissornikkullu akisussaaffimmik qulaajaasussatut sulisinnegarpa?

Akissut:
Nalunaarutigisinnaavara paasiniaatitsinissaq eqqartuussissuserisunut Bruhn & Hjejle-
ikkunnut tunniunnegarsimammat.

Apeqqut:
Eqgartuussissuserisutut suliffimmut danskiusumut misissuisuusussamut suliakkiissut
tamakkiisoq ganoq ogaasertagarpa?

Akissut:

Inatsisartunut ilaasortap Sara Olsvig-ip § 37 nr. 52 naapertorlugu apeqquteqarnerani
akissuteqgarninni soortu nalunaarutigigaa misissuinermut aallartinnegartumut atatillugu
kikkut tamarmik immikkut ittumik nipangiussisussaatitaapput, malitassallu [natsisartunut
nassiunnegassanngillat, massakkorpiarlu tamanut sagqummiunneqarnaviarnatik.

Apeqqut:
Eqqgartuussissuserisut misissuinerannik Inatsisartut kikkullu tamarmik takunnissin-
naannginnissaannik aalajangiineq attatiinnarnegarpa.

Akissut:

Soorlu Inatsisartuni ilaasortamut Sara Olsvig-imut nalunaarutigereeriga misissuinermi
angusarineqartut [nuussutissarsiornermut, Suliffeqarnermut, Niuernermut Nunanullu
Allanut Naalakkersuisumut uannullu saggummiunnegarumaarput. Misissuinermi inernili-
unneqgartut innersuussutaasullu ganogq isillugit malitsegartinnegassanersut nammineer-
luta aalajangertussaassavarput.

Soorlu qulaani akissuteqarninni misissuinermi malitassat angusarinegartulluunniit
imaluunniit taakkua ilaat Inatsisartunut nassiunneqarnissaat, kingusinnerusukkulluunniit
tamanut saqqummiunnegarnissaat itigartinngilara.

Inussiarnersumik inuulluaqqusillunga

